Il-familja u l-iskola

L-esperjenza tghallimna 1i student li jkun gej minn ambjent ta’ familja tajba, fl-iskola
jirnexxielu jipproduci aktar minn dak li jkun nieqes minn dan is-sapport! L-ghalliema
jikkonfermaw li meta student jasal fil-klassi mghobbi bil-problemi tal-genituri jew ghajjien
minhabba nuqqas ta’ relazzjonijiet familjari tajbin, dan ikun irid jaghmel sforz akbar biex
ilahhaq mal-impenji skolastici tieghu. Ghalhekk jekk tassew irridu li wliedna jiksbu rizultati
tajbin fl-iskola, mhux bizzejjed l-investiment fl-iskola, imma rridu wkoll ninvestu fil-familji
taghna.

Wiehed japprezza l-impenn li jaghmlu hafna mill-genituri biex fid-dar taghhom ikun hemm
it-trankwillita mehtiega biex l-ulied ikunu kemm jista’ jkun sereni. Hafna drabi 1-ghaqda fil-
familja tiswa prezz mhux indifferenti, ghaliex tkun hrafa jekk wiehed jghid li fil-hajja taz-
zwieg u tal-familja kollox huwa ward u zahar! Huwa normali li biex fiz-zwieg u fil-familja
jkunu mharsa certi valuri, bhalma huma 1-fedelta fiz-zwieg, 1-imhabba li taghti minghajr ma
tistenna xejn lura, il-moghdrija, it-tolleranza, u 1-bgija, wiehed irid ikun lest jidhol ghas-
sagrificcju! Kif jghid il-qawl, ma hemmx ward minghajr xewk! Aktar ma niehdu hsieb is-
sahha tal-familji taghna, aktar naqtghu frott bnin mill-iskejjel!

Kontribut iehor i tista’ u ghandha taghti 1-familja ghall-gid tal-istudenti huwa fl-interess li
kull familja turi fl-iskola ta’ wliedha! Espressjoni qawwija ta’ din il-partecipazzjoni tal-
genituri hija 1-Ghaqda tal-Genituri u I-Ghalliema, li ghandu jkun hemm f’kull skola. B’dan
il-mod il-genituri jistghu jwasslu 1-fehmiet u s-suggerimenti taghhom dwar dak kollu li I-
iskola taghmel ghal uliedhom. Din is-sinergija bejn l-iskola u 1-genituri thalli effett mhux
biss fuq it-tfassil ahjar tal-programmi ta’ studju u tal-attivitajiet varji tal-istituzzjoni, imma
wkoll fuq l-istess studenti, li meta jaraw dan l-ispirtu ta’ kollaborazzjoni u dedikazzjoni,
huma stess japplikaw ruhhom aktar ghall-istudju. Nistqarr li fejn jidhlu 1-Iskejjel tal-Knisja
f’Ghawdex, nixtieq li din l-istruttura tal-Ghaqda tal-Genituri u I-Ghalliema tithaddem aktar!

Kif il-familja hija kollaboratri¢i ewlenija tal-iskola, hekk ukoll taghmel parti mill-missjoni
tal-iskola li ssostni I-familja! Meta wiehed iqis li I-imhabba hija s-sies taz-zwieg u I-familja,
huwa importanti li I-iskola tara kif tharreg lill-istudenti f’din “il-lingwa tal-imhabba”. Hekk
huma jkunu jistghu jaghtu sehemhom fit-tishih tar-rabtiet tal-familja tal-origni u fl-istess
waqt ipoggu pedament sod ghall-hajja futura taghhom bhala mizzewgin. Billi wiehed ma
jitghallimx din “il-lingwa” b’mod awtomatiku, huma mehtiega ghalliema 1i jghallmu xi
tfisser thobb u kif thobb. Ghalhekk nemmen li l-iskola ghandha tinvesti biex fil-kurrikulu
toffri korsijiet kemm biex l-istudenti jitghallmu x’inhi l-imhabba vera, u kemm biex jiksbu
certi skills dwar kif jistghu jhobbu tassew!

B’dawn il-ftit hsibijiet nawgura li kemm is-Seminarju Minuri taghna u kemm il-genituri tal-
istudenti jkomplu jirriflettu u jahdmu flimkien biex isibu modi godda ta’ tishib halli 1-

investiment taghna fl-istudenti jhalli hafna gid.

